
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
তােমায় আমি দেখেছিলাম


 


তােমায় অমি দেখেছিলাম ঢের

শাদা কালাে রঙের সাগরের

কিনারে এক দেশে

রাতের শেষে—দিনের বেলার শেষে।


এখন তােমায় দেখি না তবু আর

সাতটি সাগর তেরাে নদীর পার

যেখানে আছে পাঁচটি মরুভূমি

তার ওপারে গেছ কি চলে তুমি

ঘাসের শান্তি শিশির ভালােবেসে!


বটের পাতায় কে কার নাম লিখে

(গভীরভাবে) ভালােবেসেছিল সে নামটিকে

হরির নাম নয় সে আমি জানি,

জল ভাসে আর সময় ভাসে—বটের পাতাখানি

আর সে নারী কোথায় গেছে ভেসে।

